
Shri Devanayaka Suprabhata StotraM

శ్రీదేవనాయకసుప్రభాతస్తోత్రమ్  

శ్రీః  ।
శ్రీమతే  రామానుజాయ నమః ।
శ్రీమద్  వరవర మునయే నమః ।
శ్రీమద్  వానమహాచల గురుభ్యో నమః ।
శ్రీవల్లిమఙ్గయా    నిత్యం శ్రియాలిఙ్గితవక్షసః   ।
శ్రీ దేవనాయకస్యాఙ్గ్రీ  శిరోభూషణమస్తు మే ॥ ౧॥
శ్రీభట్టనాథవానాద్రి   రామానుజమునేః పదౌ ।
శిరసానమ్య దేవేశ సుప్రభాతం  వితన్యతే ॥ ౨॥
శ్రీదేవనాయక  విభో జగదేకనాథ

శ్రీకర్ణయోః   కురు గిరం తవ కిఙ్కరస్య ।
ఏతా మవద్యభరితామపి మే దయాబ్ధే

మాతేవ వత్సలతమా నిజబాలకస్య ॥ ౩॥
సన్తః శ‍ృతిప్రణయివాగ్విభవా  అపీహ

సఙ్కీర్తనే గుణనిధే స్తవ సఙ్కుచన్తి ।
సత్యేవ మీడితుమనా నిరపత్రపస్త్వాం

సజజీభవామి వశగో నను చాపలస్య ॥ ౪॥
తత్రాపి  విశ్వజననస్థితి  సమ్హృతీనాం

కర్తారమేకమపి సన్తతజాగరూకమ్ ।
సఙ్కల్పయనను విభోధయితుం భవన్తం

సత్యం ప్రమత్త  ఇవ యత్కిమపీహ కుర్వే ॥ ౫॥
శ్రీ భూమిపాణికమలైః  పరిమృష్టగాత్ర

శ్రీ గోదయా ధృపదామ్బుజ శేషతల్పే ।
దేవ్యాఙ్కచాయిత ముదా వరమఙ్గయా  శ్రీ

దేవేశ జాగృహి తవాధ్య హి సుప్రభాతమ్  ॥ ౬॥

శ్రీదేవనాయకసుప్రభాతస్తోత్రమ్  

లక్ష్మీమహీదిననిశాకరదేవకన్యా
యుగ్మైః  సమం భృగుమృగణ్డుతనూభవాభ్యామ్  ।

వేదాత్మపత్రిపతినా  చ వలాధిపేన
తోదాద్రినాథ  భగవమ్స్తవ  సుప్రభాతమ్  ॥ ౭॥

భాస్వానిదేష్యతి సమృద్ధకరః  పురస్తాత్
పస్చాద్విధుర్విగతభా విలయం ప్రయాతి  ।

ఏవం జగన్నిజకృతానుగుణం నియోక్తుః
దేవాధినాథ తవ సమ్ప్రతి సుప్రభాతమ్  ॥ ౮॥

హేయద్విషం శుభగుణైకనికేతనం  త్వాం
ధ్యేయం దిదృక్షవ ఇమే సనకాదిసిద్ధాః  ।

స్వాయమ్భువాః సురపతే స్వయమాగతా స్తత్
స్వీయం విముఞ్చ శయనం తవ సుప్రభాతమ్  ॥ ౯॥

శ్రీవాస  తావకతపోవనగా మునీన్ద్రాః
సేవారతా భుజగతల్పత ఉద్యతస్తే ।

శ్రీవాసగేహముపయాన్తి  హి సేమశాద్యాః
దేవాదిరాజ తవ సమ్ప్రతి సుప్రభాతమ్  ॥ ౧౦॥

రామానుజో యతిపతిః సహ శిష్యవృన్దైః
రామానుజస్య తవ దేవ యథా యశోదా ।

ప్రాభోధకీం  సముగాయతి సూక్తిమాలాం
స్వాపాత్ప్రబుద్ధయ  సురనాయక సుప్రభాతమ్  ॥ ౧౧॥

వానాద్రిలక్ష్మణముని  స్తవ వల్లిమఙ్గా
దానాత్ప్రహృష్టహృదయః  స్వసుతాం ప్రబుద్ధామ్   ।

ఏనాం పిపృచ్ఛిషతి సుస్వపనం రజన్యాం
మానాథ మానయ గురుం తవ సుప్రభాతమ్  ॥ ౧౨॥

ఆమ్నాయశీర్షయుగపారగతా  ద్విజాస్త్వన్
నామ్నాం సహస్రమనఘం  పరికీర్తయన్తః ।

ధామ్నోజ్వలం తవ నికేతముపాగతాస్తాన్
భూమ్నా శ్రియాం  ధిను సురాధిప సుప్రభాతమ్  ॥ ౧౩॥

దివ్యావరోధత ఉపామ్శు వినిర్యతస్తే

సిమ్హక్రమోపమగతే   రవలోకనాయ ।
శ్రీవైష్ణవాః    సమధికం స్పృహయన్త్యమీషాం

సేవాం సురేశ విసరాద్య హి సుప్రభాతమ్  ॥ ౧౪॥
నానానుభావ నరదేవగణా శ్చిరేణ

సేనాధిపానుమతిలబ్ధసభాప్రవేశాః   ।
ధర్మాసనం దృతకరాః పరివృణవతే

తాన్ శర్మాపితాన్ కురు దృశా తవ సుప్రభాతమ్  ॥ ౧౫॥
క్లిష్టస్య   ధూః సురపతే నను బిష్టపస్య

శిష్టేష్టసమ్ఘటనదుష్టనిబర్హణాఖ్యా      ।
త్వయయేవ నాథ వితతాయతతే యతస్స్వాం

శయ్యాం జహాహి భగవం స్తవ సుప్రభాతమ్  ॥ ౧౬॥
పద్మాసఖల్య భవతః పరిచర్యయాలం

విస్మాపితో నిశి పరాఙ్కుశసూరిరద్య ।
సేవారసం వదితుమిచ్ఛతి నైజగోష్ట్యాం 

దేవాస్య దేహ్యనుమతిం తవ సుప్రభాతమ్  ॥ ౧౭॥
భావత్కదివ్యనగరీవిశిఖాసు విప్రాః

శ్రావ్యస్వనాక్షరముఖాః  స్తువతే భవన్తమ్ ।
ప్రత్నైః   శుకోక్తిహరివమ్శ పురాణరత్నైః

యత్నేన దైవతపతే  తవ సుప్రభాతమ్  ॥ ౧౮॥
వైకుణ్ఠనామకవిమానగజాలరన్ధ్రైః  

వైభాతికాః  శయనధామ విశన్తి వాతాః ।
దేవీసుగన్ధిముఖవాతజిగీషయేవ

దేవాధినాయక తవాద్య హి సుప్రభాతమ్  ॥ ౧౯॥
త్వన్నామకీర్తనవిధౌ మహిషీవినీతైః

స్వర్ణాభపఞ్చరగతైః   శుకశారికాద్యైః  ।
స్వర్ణాథ  తే సముదితాన్ గుణనామవర్ణాన్

కర్ణాగతాన్  కలయ సమ్ప్రతి సుప్రభాతమ్  ॥ ౨౦॥
శ‍ృత్వా త్వదీయసహకారవనోపకణ్ఠే

సోత్కణ్ఠవిస్తృతశిఖణ్డకనీలకణ్ఠాః     ।

నృత్యన్తి  నీరదరవాం హి విభాతభేరీం
నిద్రాం  జహీహి సురనాయక సుప్రభాతమ్  ॥ ౨౧॥

ఆమ్రదృమోపవననీడనికేతభాజః
కమ్రస్వనాః  పరభృతాః కలకూజినేన ।

ధిన్వన్తి నిత్యవిబుధా ఇవ దివ్యసామ్నా
శ్రీమన్  భవన్త మమరాధిప సుప్రభాతమ్  ॥ ౨౨॥

శ్రీపఙ్కపఙ్కజసరోవరరాజహమ్సాః
దేవీసహస్రమణినూపురశిఞ్జితాని   ।

తల్బోగ్దగమావసరజాన్యనుకర్తుకామాః
శయ్యాం త్యజన్తి పరితస్తవ సుప్రభాతమ్  ॥ ౨౩॥

కామాభిధానసుమనోవనితాభిరామాః
రామా రమేశ సుమనోవరదామహస్తాః ।

త్వామాదరేణ నచిరేణ బుభూషిషన్తి
జామాతరం నిజగురో స్తవ సుప్రభాతమ్  ॥ ౨౪॥

ధాటీషు తే రథగజాశ్వషదాతియోధాన్
ఆటీకయత్యతులవేత్రలతేఙ్గితైర్యః    ।

సేనాపతిర్వితనుతే జయఘోషమద్య
వానాద్రికన్దరహరే   తవ సుప్రభాతమ్  ॥ ౨౫॥

ప్రాతః  పరిక్రమకృతే  సుకృతాం ప్రతోళీం
యాతః పరిష్కృతగృహా నగరీపురన్ధ్ర్యః  ।

నీరాజనాయ భవతో నితరాం త్వరన్తే
స్వారాధ దేవరమణాద్య హి సుప్రభాతమ్  ॥ ౨౬॥

శౌర్యప్రశస్తిరిహ   తే స్నపనప్రక్లుప్తిః  
తౌర్యత్రికప్రసృతిరత్ర   చ సౌరభేయీ ।

శఙ్ఖాన్  ధమన్త ఇహ మఙ్గలవాదిసఙ్గః 
సర్వం సమర్థయ  విభో తవ సుప్రభాతమ్  ॥ ౨౭॥

వర్ణస్వరార్థపదభావవిశుద్ధివర్జం   
కర్ణాన్తరఙ్గకటుకం    కవితాభిమానాత్ ।

సఞ్జల్పితం  త్రిదశనాథ  తవ ప్రసాదాత్

అఞ్జత్విదం  సగుణతా మితి సుప్రభాతమ్  ॥ ౨౮॥
గోపాలార్యకవిప్రోక్తం   దేవాధిపవిబోధనమ్ ।
సుప్రభాతమధీయానః  క్షిప్రమిష్టమవాప్నుయాత్   ॥
శ్రీదేవనాయకసుప్రభాతస్తోత్రం    సమాప్తమ్ ॥

